
Årsrapport  Øystre Slidre frivilligsentral 2021

Målsetting og visjon
Hovudmål: Vere eit kraftsenter for folkehelsearbeid og frivillig verksemd i kommunen. 
Visjon:  ”Aktiv for trivsel”.
Delmål:  
· Legge til rette for folkehelsearbeid  
· Vere ein sosial møteplass og stimulere til aktivitetar på tvers av alder og kultur   
· Støtte opp om frivillig aktivitet og rekruttere nye frivillige
· Vere forum for læring om og utvikling av frivillig aktivitet

Tilsette
Frivilligsentralen har i 2021 hatt to tilsette og ein stillingsressurs på 100%. Lina Hovi har 
hatt 30 % stilling som medarbeider på Frivilligsentralen og Liv Vingdal 30 % som dagleg 
leiar og 40 % som folkehelsekoordinator.  Stillinga som folkehelsekoordinator 
innebær også arbeidsoppgåver utanom det ordinære arbeidet på Frivilligsentralen.

Organisering
Frivilligsentralen er organisert under kulturavdelinga. Samhandlingsrådet for Frivilligsentralen består av tre frivillige representantar og to oppnevnte representantar frå kommunen (ein politiker og ein frå administrasjonen). Pga. korona har samhandlingsrådet hatt kun eit fysisk møte i 2021, elles har vi hatt mailkontakt for å utveksle informasjon om drifta ved sentralen. 
Frivilligsentralen skal vera eit supplement til det eksisterande frivillige organiserte arbeidet 
i kommunen og skal drive i samsvar med dei retningslinjer som staten har gjeve for drift av frivilligsentralar, og overordna mål frå eigar, Øystre Slidre kommune.

Frivillige
I 2021 har Frivilligsentralen hatt 70 frivillige. Pga. korona har aktiviteten vore noko redusert. Det er utført ca. 1600 timar med frivillig arbeid. Dei frivillige er stort sett pensjonistar og mest kvinner. Det er ynskjeleg å rekruttere fleire unge frivillige.


Aktivitetar
Frivilligsentralen har hatt 14 faste aktivitetar, der sju av dei har foregått på Moatunet. 
Sjå oversikt på neste side.  




        Faste aktivitetar i 2021 
	
	DAG 
	TID
	AKTIVITET
	STAD

	1
	Kvar måndag
	11.00-13.00
	Babytreff
	Moatunet

	2
	Kvar måndag
	16.15-17.15
	Kar-trimmen ”Sterk & God”
	Gymsal ØSUS

	3
	Kvar tysdag 
	11.30-14.30
	Håndarbeidstreffet ”Bøndingen”
	Moatunet

	4
	Kvar tysdag
	12.00-13.00
	Sittedans
	Omsorgsbolig

	5
	Kvar tysdag 
	13.30-14.15
	Sittedans
	Helsetunet

	6
	Kvar tysdag 
	16.00-17.00
	Dame-trimmen ”Sprek & Glad”
	Gymsal ØSUS

	7
	Kvar onsdag 
	11.00-14.00
	Kafé
	Moatunet

	8
	Annankvar onsdag
	19.00-22.00
	Dansekveld m/Skarvemellin
	Moatunet

	9
	1 onsdag i mnd
	19.00-21.00
	Musikktreff
	Moatunet

	10
	Annankvar torsdag
	12.00-13.00
	Lesestund
	Omsorgsbolig

	11
	Annankvar torsdag
	13.30-14.30
	Lesestund
	Helsetunet

	12
	Kvar torsdag
	15.00-17.00
	Sittedans
	Moatunet

	13
	Kvar fredag
	11.00-14.00
	Fredagskafé
	Moatunet

	14
	Mån- fre
	8.30-16.00
	Hjelpeoppdrag
	I heile kommunen




Enkeltarrangement
1. Guida nærturar og fjellturar, juni-september
2. Stølsveko, veke 32 - sjå prosjekt
3. Frivilligfest på Solhaug 10.november med 70 gjester
4. Utlånskveldar på Utstyrssentralen


Prosjekt 
1. Friluftlivets ferdselsårer: Dette er eit samarbeidsprosjektet mellom Oppland Fylkeskommune og Valdres friluftsråd. Alle kommunar i Valdres skal vere med på dette og Øystre Slidre gjennomførte planprosessen i 2021. Planen for friluftlivets ferdselsårer er innarbeida i stig- og løypeplanen. Hovedmålet med dette prosjektet er å digitalisere 40-50 turmål i Øystre Slidre og legge det ut på nettsida Ut.no. I tillegg vil stigane bli rydda og merka betre. 

2. Stølsveko: Friluftskule for barn 10-13 år. Aktivitetar til fjells i fem dagar der 22 barn deltok. Samarbeid med fjellstyre, stølseigarar og Valdres Friluftsråd. Niande året Stølsveko vart arrangert, ffekk kr. 50 000 i prosjektmidler frå Fylkeskommunen.

3. Furustrand: Frivilligsentralen fekk kr. 70 000 av Sparebankstiftelsen Øystre Slidre i 2020 som vart overført til 2021. Midlane vart brukt til vanntrampoline, SUP brett og utstyr til ballspel.


Utstyrssentralen
Frivilligsentralen har det administrative ansvaret for Utstyrssentralen.  Statistikk for Utstyrs-sentralen i 2021 viser at vi låner ut sportsutstyr som aldri før! Vi har ei fleksibel ordning i Vindevegen (lageret v/Skogprodukt) der vi tilbyr bl.a sesongutlån av skiutstyr og syklar – 
det betyr at folk kan låne utstyret heile vinter-/sommarsesongen. Det fører naturleg til færre utlån, men er viktig for barnefamiliar/enkeltpersonar som ikkje har råd til å kjøpe dyrt utstyr. 

På Furustrand er hovudregelen dagsutlån – og utlånet der slo alle rekordar sommaren 2021 (323 lånetakarar lånte 1299 sportsartiklar!). Vi har fått mange gode tilbakemeldingar på kor flott det er at kommunen tilbyr utlån der heile sommarferien.  

Utfordringar framover
Dagleg leiar har mange og varierte arbeidsoppgåver:  I tillegg til å administrere faste aktivitetar og enkeltarrangement på sentralen, er det mange faste samarbeidsmøter innan helse, kultur, flyktningteneste, friluftsliv, folkehelse og frivilligheit. 
Det har i fleire år vore prata om at Øystre Slidre bør laga si eige Frivilligmelding for å sikre betre samarbeidsrutiner mellom kommune og frivilligheit. Dette arbeidet er nedprioritert fordi personalressursane på Frivilligsentralen bør prioriterast på eksisterande aktivitetar.

Stor etterspurnad etter tilbod
Frivilligsentralen får ofte spørsmål frå kommunale tenester, lag og organisasjonar og enkelt-personar som ynskjer nye tiltak på Frivilligsentralen. Dette er spørsmål om turvenn, tiltak for barn/unge med spesielle behov, kargruppe med praktiske aktivitetar, transport-tilbod for eldre og uføre, rydde og merke turstigar, møteplassar for nye innbyggarar og tiltak for flyktningar.  

Marknadsføring
Tilboda på Frivilligsentralen blir synleggjort på: Facebooksida vår, heimesida vår www.oystre-slidre.frivillligsentral.no, på kommuna si heimeside og gjennom informasjon i lokalavisa, brosjyrer og plakatar.

Finansiering/økonomisk oversikt
Under følgjer eit enkelt oppsett over kostnadar og inntekter knytt til drifta for både frivilligsentral (60%) og folkehelse (40%). 

Rekneskap 2021
	Konto
	
	SUM

	10
	Løn og sosiale utgifter
	650 384

	11-12
	Varer og tenester. Inventar og utstyr. Honorar
	177 585

	13-15
	Kjøp av tenester. Overføringar. Finansieringsutgifter
	48 886

	
	Sum kostnader
	876 855

	
	
	

	16-17
	Salgsinntekter – Refusjoner 
	-113 635

	18-19
	Statstilskott (440 000) og prosjektmidler  
	-510 000

	
	Sum inntekter
	-623 635

	
	Lokal finansiering
	253 220



Heggenes, 17.03.2022                                                 


Liv Vingdal                                                                            
Dagleg leiar Øystre Slidre Frivilligsentral                                                

